
ستمبر  21ما رنينگ گو جری  نيو ز بليٹن مو رخہ  

2025 

********** 

 يوه آکا شوانی جموں ہے محمد امين انجم تيں خبر سُنو۔ 

LG Council Meet 
ليفٹنٹ گو رنر منوج سنہا نے  کل چوتهی  سی  آئی آئی شمالی  علا قائی کونسل غی  ميٹنگ   

سنگ سرينگر مانہہ خطاب کيو۔ اِس موقع ور  بولتاں واں ليفٹنٹ گو رنر نے  کہيو جے  جموں  
کشمير مانہہ صنعتی  ترقی  غی  رفتار تيز کرنی  وزير اعظم  نريندرمو دی  غی  اولين ترجيح 

ہے ۔ انُہاں نے  بڑی  کمپنياں ، کا رپو ريٹ ہا ئو سيز تے درميانہ  اور لوہکا  درجہ غی   
صنعتاں نانہہ کہيو جے  ويں اگے  آويں تے جموں کشمير غی  صنعتی  ترقی  نانہہ حمايت  
ديں۔ ليفٹنٹ گو رنر نے  تحقيق، ايجاد برآمد خاصکر درميانہ  تے لوہکا درجہ غی  صنعتاں  ،  

نويں ٹيکنالوجی  غا سلسلہ مانہہ نجی  سرمايہ کا ری  ور  زور پايو۔ انُہاں نے   دستکا ری  اور 
کہيو جے  جموں کشمير مانہہ بالکل لوہکی تے لوہکی صنعت عالمی  صلاحيت رکهيں، تے   

اس واسطے جامع ترقی  غی  خاطر صنعت کا ری  نانہہ پنچايت سطح تک پهيلايو جا ئے۔  
وزير اعلیٰ عمر عبدالله  وی  اس موقع ور موجود تها ۔ ميٹنگ نال خطاب کرتاں واں  وزير  
 اعلیٰ نے  جموں کشمير مانہہ بروبر ترقی  غی  گل کی۔

 ۔۔۔۔۔۔۔ 
 
CM Assistance 

سيلاباں تے پہاری  با رشاں  غا نتيجہ مانہہ ہوا نقصان غا سلسلہ مانہہ وزير اعلیٰ  عمر عبدالله   
نے  امُيد ظاہر کی  ہے جے  مرکزی  سرکا ر جموں کشمير غا سيلاب متاثرين واسطے  اِک  
بڑا  پيکيج غو اعلان کرے گی ۔ اخبا ری  نمائنداں  نال گل کرتاں واں وزير اعلیٰ نے  کہيو  
جے  قدرتی  آفات نے  کساناں، بنيا دی  ڈهانچہ تے عوامی  اثاثاں نانہہ بڑو  متو نقصان  پجايو  
ہے ۔ انُہاں نے  امُيد  ظاہر کی  ہے  جے  وزير اعظم نريندرمو دی  ذاتی  طو ر ور   

 صورتحال غو جائزو ليں گا  اور  اسِ سلسلہ مانہہ ضروری  رقومات جا ری  کريں گا ۔ 
 ۔۔۔۔۔۔۔۔۔۔۔۔ 

 Dar Buyer Seller Meet 
جموں کشمير مانہہ وزير  جا ويد احمد  ڈار نے   کو لکتہ  مانہہ خريد و فروخت کرن  آلا  
لوکاں  غی  ايکن  ميٹنگ لا ئی۔ ميٹنگ غو مقصد جموں کشمير غا کساناں واسطے  قومی   
سطح  غا بازار بارے موقعاں نانہہ باہدو دينو تهو ۔ باغبانی  منصوبہ بندی  تےخريد و فروخت  
با رے  محکمہ  غی  طرفوں  منعقد  اس پروگرام غو مقصد زمينداری  اور  باغبانی  سيکٹرا ں  



غا  کساناں نانہہ سِدها طور ور  خريداراں نال  جوڑ غے  باہدو دينو تهو ، بشمول عہديداراں  
سو تيں  متا متعلقين نے  اس پروگرام مانہہ  حصو ليو۔  3مغربی  بنگال تيں خريداراں سميت    

 ۔۔۔۔۔۔۔۔۔۔ 
Div com Highway 

نانہہ تهرڈ غا  مقام  ور ہوا   44صوبا ئی  کمشنر جموں را ميش کمار نے  قومی   شاہراه    
نقصان  غو جائزو ليو۔ اِس  موقع  ور بحالی  غا کم غو جائزو  ليو گيو ۔ قومی  شاہراں با رے   
بهارتی  اتهارٹی  اين ايچ اے  آئی، پوليس تے سِول انتظاميہ غا  سينئر افسراں  غے  ہمراه   
سڑک غی  کشاده کا ری  اور اضافی  سڑک غی  تعمير غو جائزو ليو۔ صوبا ئی کمشنر نے   

سو  ميٹر حصہ ور کم غی  رفتار تيز کرن غو حکم دِتو۔ 3شاہراه  ور   
 ۔۔۔۔۔۔۔۔ 

Seva Parv 
مُلک پہر مانہہ منايا جا رہيا سِيو ا پرو شروعات غے  تحت  اج ہم تهارے واسطے  آن رہيا    

آن جے کس راه مو دی  سرکا ر  ٹيکس اصلاحات اور پنشن تحفظ غے  ذريعے درميانہ درجہ  
  12غا لوکاں نانہہ با اختيار بنانو جا ری  رکهيا واں ہے۔ اِس سلسلہ مانہہ اِک بڑی  مدد مانہہ 

لکه روپياں غی  سالانہ آمدن رکهن آلا لوکاں نانہہ ہون آمدن ٹيکس تيں  چهڑکارو دِتو جائے گو  
مانہہ رِيٹرن کا روائيں آسان بنائی گئيں، نالے  ٹيکس ريٹ کہٹ کيا گيا جس تيں  ۔ اسِ ضمن

آسان زندگی  بنان  با رے  سرکا ر  غی  ذمہ داری  غی  آکاسی  وے۔ مرکزی  بجٹ  
غا ايکن حصہ غے  طو ر ور  اصلاحات درميانہ  درجہ غا  لوکاں  مانہہ بهروسو   2025/26

 اجُاگر کريں۔ 
 ۔۔۔۔۔۔۔ 

Program Announcement 
جامنی انقلاب غے ذريعے ديہی   آکاشوانی  جموں غا علاقائی خبراں  غا شعبہ غی  طرفوں  " 

منٹ غو  اِک خصوصی  مباحثو نشر وے گو ۔ يوه    25معيشت نانہہ باہدو " غا موضوع  ور  
  15" غا سلسلہ  غی  تقريبات با رے  نشر وے  گو ، جہيڑو  2025پروگرام   اسُ " سيوا پرو

ستمبر بو وقت دوپہر   22ستمبر  تيں منايو جا رہيو ہے ۔ يوه خصوصی  پروگرام  سومواريں  
بجے  نشر وے  گو ۔ اِس پروگرام  مانہہ مہارا مہمان ويں گا  مربوط ادويات بارے    12

 بهارتی  اداره سی  ايس آئی آر جموں غا  ڈائريکٹر ڈاکٹر  زبير احمد  چودهری ۔ 
 ۔۔۔۔۔۔۔۔ 

India Pak 
ايشيا کپ ٹی ٹوانٹی  کرکٹ مقابلہ  غا سلسلہ مانہہ اج دوبئی مانہہ بهارت تے پاکستان غی    

بجے  شروع   8کرکٹ ٹيم آمنے  سامننے ويں غی ۔ بهارتی  وقت غے  مطابق  يوه ميچ  شام 
وے  گو ۔ اس ٹورنامنٹ مانہہ بهارت تے پاکستان بشکا ر يوه دوجو مقابلو  وے  گو۔ قابلِ ذکر  

خطاب حاصل   8ہے جے  ايشيا کپ غی  تا ريخ مانہہ بهارت متو کا مياب رہيو ہے ۔ جس نے  
با ر ٹرافی  حاصل کی ہے ۔  2جد کہ پاکستان نے   6کيا ۔ اس سلسلہ مانہہ سری  لنکا  نے     

 ۔۔۔۔۔۔۔ 
GST 

جی  ايس ٹی  اصلاحات غا سلسلہ مانہہ جموں کشمير پہر غا لوکاں  نے  جی  ايس ٹی  ريٹاں   
مانہہ حاليہ کٹوتی  غو استقبال کيو ، تے اس نانہہ عام آدمی  واسطے  اک بڑی  مدد قرار دِتو۔  

  18فيصد تيں   28اس سلسلہ مانہہ جی  ايس ٹی  کو نسل نے دوپہيہ تے لوہکی کاراں غا  ريٹ
فيصد کر دتا ہيں۔ اِس  کٹوتی  سنگ درميانہ درجہ غا لوکاں نانہہ کا ر قابلِ رسائی ويں  گی۔  



اس قدم نال گڈياں  لا رياں با رے  شعبہ نانہہ ترقی  ملنو متو قع ہے ۔ قابلِ ذکر ہے جے  اِس  
 سلسلہ مانہہ ريٹ سوموار تيں لاگو ويں گا۔ 

 ۔۔۔۔۔۔۔ 
 اس غے نال ہی خبراں غو يوه بليٹن  ختم ہوؤ۔ 


